
ТАҚРИЗИ
муқарризи расмӣ ба рисолаи номзадии Шарифзода Бахтиёр дар мавзӯи 

«Таърихи пайдоиши алгебра ва саҳми ниёгони тоҷикон дар инкишофи он дар 
асрҳои миёна» барои дарёфти дараҷаи илмии номзади илмҳои таърих аз рӯйи 
ихтисоси 07.00.10 - таърихи илм ва техника (таърихи математика)

Рисолаи диссертатсионии Шарифзода Бахтиёр (Шарипов Бахтиёр 

Гургович) натиҷаи таҳқиқоти илмӣ-тахассусие мебошад, ки ба масъалаҳои 

мубрами таърихи математика дар мисоли таърихи муодилаҳои алгебравӣ 

бахшида шудааст. Дар натиҷаи хулосаҳои бобҳои баррасишаванда, хулосаи 

умумӣ ва натиҷаҳои ҳосилкардаи муҳаққиқ бояд гуфт, ки таҳқиқоти мазкур 

бо тахассуси 07.00.10 - таърихи илм ва техника (таърихи математика) 

комилан мувофиқат мекунад.

Мубрамият ва аҳамияти назариявию амалии масъала. Мавзӯи 

рисолаи номзадии Шарифзода Бахтиёр воқеан яке аз масъалаҳои мубрами 

таърихи илм (таърихи математика) ба шумор рафта, аввалан камомӯхташуда 

ва сониян рӯзмарра ба шумор меравад. Таърихи математика, хусусан таърихи 

математика дар Шарқи исломӣ яке аз масъалаҳои муҳими илму фарҳанг ба 

шумор меравад ва дар замони муосир барои Тоҷикистони соҳибистиқлол 

хеле муҳим мебошад. Бояд гуфт, ки таърихи математика барои азхудкунии 

донишҳои математикӣ аҳамияти хосеро доро мебошад, аз ин рӯ, таҳқиқоти 

муаллиф аз аҳамияти назариявию амалии арзандае бархурдор аст.

Аз ин рӯ, гуфтан метавон, ки рисолаи муаллиф ба яке аз масъалаҳои 

камомӯхташудаи таърихи илм (таърихи математика) - таърихи пайдоиши 

алгебра ва инкишофи он дар асрҳои миёна бахшида шудааст.

Матни рисола пурра инъикоскунандаи мазмуну мундариҷа ва мақсадҳои 

дар мавзӯъ баррасишаванда мебошад. Рисола аз муқаддима, ду боб, 7 

параграф, хулосаҳои ҷудогонаи ҳар боб, хулосаи умумӣ ва рӯихати адабиёт 

иборат мебошад.

Дар муқаддима интихоби мавзӯъ, объект, дараҷаи омӯзиш, аҳамияти 

назариявию амалии диссертатсия, ҳадаф ва вазифаҳои таҳқиқ, пойгоҳи 

таҳкиқ ва марҳилаҳои омӯзиши он, эътимоднокӣ ва навгонии илмии рисола 

муайян карда шудааст.

Дар боби аввал “Таърихи пайдоиш ва инкишофи назарияҳои 

муодилаҳои алгебравӣ”, ки аз 3 параграф иборат аст, муаллиф дуруст 

асоснок кардааст, ки муодилаҳои квадратӣ дар Бобулистони Қадим ҳал 

гардида ва дар матнҳои хати мехӣ маҳфузмонда агарчи дурустанд, вале 

роҳи ҳалли онҳо маълум нест. Дар аҳди қадим, новобаста ба адами 

системаҳои зудамали алоқа байни кищрарҳо, ҳалли муодилаҳои алгебравӣ 

зуд паҳн гардидааст, ки онҳоро дар маводи хатнависӣ (папирус)-ҳои мисрӣ 

низ пайдо кардан мумкин аст. Дар боби аввал муҳаққиқ инчунин таърихи 

инкишофи муодилаҳои алгебравиро дар осори донишмандони Ҳиндустон ва 

Чини Қадим системанок таҳлил кардааст. Ӯ хусусан масъалаҳои 

математикиро дар осори математики маъруфи Ҳиндустони Қадим - 

Ариабхата бо мисолҳои мушаххас баррасӣ намуда, рисолаи таърихӣ- 

математикии Чини Қадим - “Даҳкитоб”-ро дуруст таҳлил кардааст.

Диссертант дар параграфи сеюми боби аввал нақши донишмандони 

Юнони Қадимро дар густариш ва инкишофи муодилаҳои алгебравӣ баррасӣ 

намуда, фаъолияти Диофантуси Искандариро пурратар таҳлил кардааст.

Дар боби аввали диссертатсияи худ Шарифзода Бахтиёр сабабҳо ва 

зарурати пайдоиши донишҳои математикиро дар кишварҳои Шарқи Қадим 

дуруст мавриди баррасӣ қарор додааст.

Дар боби дуюм “Саҳми донишмандони асримиёнагии форсу тоҷик дар 

ҳалли муодилаҳои алгебравӣ” бевосита баъзе дастовардҳои математикии 

ниёгони форс-тоҷик аз назари математикаи муосир мавриди баррасии 
муҳаққиқ қарор гиифтааст.

Дар ин боб, ки гуфтан мумкин аст ҷавҳари рисола ба ҳисоб меравад, 

муҳаққиқ саҳми бархе аз донишмандони асримиёнагии форс-тоҷикро дар 

инкишофи муодилаҳои алгебравӣ нишон додааст.2



Иловатан, ӯ дар ин боб саҳми 33 нафар риёзидони форсу тоҷикро аз 

Муҳаммади Хоразмӣ то Умари Хайём мухтасаран баён кардааст, ки ҳар 

кадоме аз онҳо дар пешрафти соҳаҳои гуногуни донишҳои математикӣ саҳми 

бузург гузоштаанд.

Хулосаи ҳар боб дар охири боб ҳамчун натиҷаҳои таҳқиқот ифода 

ёфтааст. Дар рафти таҳқиқи мавзӯи диссертатсионӣ, ки зарурати омӯзиш ва 

татбиқи амалии таърихи муодилаҳои алгебравиро мавриди тадқиқ қарор 

додааст, ҳадафи кор ва масъалаҳои гузошташуда пурра инъикос ёфтааст. Дар 

охири рисола муҳтавои асосии диссертатсия хулосагирӣ шудааст.

Аҳамияти назариявии таҳқиқот таҳлил ва ҷамъбасти маводи доир ба 

мавзӯъ гирдовардашударо, ки дар чорчӯбаи таърихи математика таҳия 

шудаанд, мубрамияти масъалаи баррасишаванда дар раванди таълими 

математика инъикос намуда, натанҳо шавқу рағбати донишҷӯёнро ба омӯзиши 

“маликаи фанҳо”, балки ба омӯзиши таърих низ зиёд мегардонад.

Аҳамияти амалии корро муҳаққиқ дуруст чунин муайян кардааст:

- натиҷаҳои тадқиқотро ҳангоми таълифи тадқиқоти ҷамъбастӣ оид ба 

таърихи математика дар Тоҷикистон ва берун аз он, ҳангоми хондани 

фанҳои элективӣ ва курсҳои махсус дар донишкадаву донишгоҳҳои олии 

кишвар, хусусан дар факултет ва риштаҳои тахассусии математикӣ ва 

таърихӣ метавон истифода бурд.

- натиҷаи омӯзиш метавонад дар шакли мақолаҳои илмӣ, илмию методӣ 

барои донишҷӯёну унвонҷӯён, магистрантон ва докторантони РЫ) барои 

навиштани рисолаҳои тахассусӣ хизмат кунад;

- инчунин натиҷаи кор барои омӯзгорони мактабҳои таҳсилоти умумӣ ва 

устодону омӯзгорони муассисаҳои таҳсилоти олии кишвар манфиатовар 
хоҳад буд;

- аз натиҷаи таҳқиқот, албатта, дар навиштани монографияҳо ва 

маҷмӯаҳои тахассусӣ муҳаққиқони соҳаи таърихи математика 

метавонанд васеъ истифода баранд.

Нуктаҳои ҳимояшавандаи диссертатсия:

- таҳаввул ва инкишофи таърихи математика дар Ҷумҳурии Тоҷикистон 

ва хориҷи кишвар, ташаккули омӯзиши таърихи математика ва 

самаранокии истифодаи он ҷиҳати омӯзиши донишҳои математикӣ 

барои бунёди ҷомеаи нав дар ҷумҳурӣ манфиатовар мебошад;

- таърихи азхудкунии донишҳои математикӣ ва махсусан донишҳои 

алгебравӣ дар ҷумҳурӣ - ҷузъе аз таърихи ташаккули илму техникаи 

тоҷик буда, омодасозии мутахассисони баландихтисоси соҳаи таърихи 
математика дар ҷумҳурӣ мебошад;

- дар азхудкунии донишҳои таъриҳӣ ва алгебравӣ дар соҳаи таърихи 

математика саҳми мутахассисони соҳа босазо аст, ки арзёбӣ, нишон дода 

тавонистану қадр кардани онҳо, инчунин ба ҷомеа расонида тавонистани 

ҳадафу қимати кори онҳо вазифаи муаррихони илм аст, ки ин масъала 

дар рисолаи мазкур ҳаддалимкон баррасӣ гардидааст;

- тайёр кардани мутахассисони соҳаи таърихи математика омили 

муҳимми инкишофи илму техника дар ҷумҳурӣ мегардад;

- ташаккул ва рушди таърихи математика дар Тоҷикистон маҳсули 

меҳнати донишмандони риёзидону табиатшинос ва махсусан 

мутахассисони соҳаи таърихи илм ба шумор меравад;

Муаллиф дуруст қайд кардааст, ки омӯзиши таърихи муодилаҳои 

алгебравӣ ва татбиқи он бар асоси ҷараёни таълими донишҳои риёзӣ, 

таҳлили адабиёт ва таҳқиқоти мавҷудаи ватанию хориҷӣ дар раванди 

ташаккули алгебра дар ҷодаи тайёр кардани мутахассисони таърихи 

математика нақши муҳим дорад. Аз асри XII сар карда, аврупоиён ба 

тарҷумаи асарҳои илмии математикҳои мусулмон оғоз кардаанд. Рисолаи 

алгебравии Хоразмӣ ба рушди минбаъдаи алгебра ҳам дар ҷаҳони ислом ва 

ҳам дар Аврупои Ғарбӣ таъсири бузург гузоштааст.

Умуман диссертатсия бо забони содаю фаҳмои илмӣ таълиф гардида, 

вазифаю ҳадафи мавзӯъро пурра тавсиф мекунад.

Дар баробари муваффақиятҳои назаррас ба сифати эрод чанд нуктаро 

таъкид кардан ба манфиати кор хоҳад буд.

1. Муҳаққиқ таваҷҷуҳи асосиро дар рисола ба баррасии алгебраи 
Хоразмӣ ва Хайём равона сохтааст. Агар баррасии муфассалтари дигар 

математикҳои асримиёнагии форс-тоҷик низ мавриди таҳқиқ қарор 

меёфт, ба назари мо, арзиши рисола боз ҳам афзунтар мегардид.

2. Ба фикри мо, мактаби илмии Самарқанд, ки асосан мактаби 

илмии математикӣ мебошад, мушаххасан мавриди таҳлили ҳамаҷониба 
қарор нагирифтааст. Агар ба масъалаи мазкур таваҷҷуҳи зиёдтар дода 

мешуд, қиммати таҳқиқот боз ҳам ҷодибтар мегардид.

3. Дар рисола хатогиҳои имлоӣ ва услубӣ ба назар мерасанд.

Аммо эродҳои овардашуда ҳаргиз қимати илмии диссертатсияро 

кам намегардонанд, онҳо ҷузъӣ буда, ба арзиши волои назариявию амалии 

рисола таъсире надоранд ва муаллиф метавонад дар пажӯҳишоти баъдинаи 

худ онҳоро ба назар гирад.

Мазмуну муҳтавои рисола бо фишурдаҳои он, ки ба забонҳои тоҷикӣ ва 

русӣ таълиф гардидаанд, мувофиқати комил дошта, мундариҷаи корро якҷоя 

бо мақолаҳои таълифнамудаи унвонҷӯй, ки фарогири 18 адад мебошанд, 

пурра инъикос мекунанд.

Зарур аст, қайд намоем, ки диссертатсияи Шарифзода Бахтиёр дар 

мавзӯи «Таърихи пайдоиши алгебра ва саҳми ниёгони тоҷикон дар 

инкишофи он дар асрҳои миёна» тадқиқоти илмӣ-тахассусии анҷомёфта 

ҳисобида шуда, арзиши назарӣ ва амалии воло дошта, тибқи талаботи 

корҳои илмӣ таълиф гардида, оид ба ба таърихи ташаккул ва инкишофи 

муодилаҳои алгебравӣ дар осори донишмандони асримиёнагии форсу тоҷик 

маълумоти васеъ пешниҳод менамояд.

Хулоса, рисолаи диссертатсионии Шарифзода Бахтиёр дар мавзӯи 

«Таърихи пайдоиши алгебра ва саҳми ниёгони тоҷикон дар инкишофи 

он дар асрҳои миёна» ба бандҳои 10, 11, 12 ва 16 - и «Тартиби додани 

дараҷаҳои илмӣ ва унвони илмӣ», ки бо қарори Хукумати Ҷумҳурии5



Тоҷикистон аз 26-уми ноябри соли 2016 таҳти № 505 ба тавсиб расидааст, 

комилан ҷавобгӯ буда, муаллифи он сазовори гирифтани дараҷаи илмии 
номзади илмҳои таърих аз рӯи ихтисоси 07.00.10 - таърихи илм ва 
техника (таърихи математика) мебошад.

Номзади илмҳои таърих, 
муаллими калони кафедраи методикаи

Исмоилов
Ёдгор Ҳофизович

Суроға: 734003, Ҷумҳурии Тоҷикистон, 
ш. Душанбе, х. Рӯдакӣ, 121, 4
МДТ «Донишгоҳи давлатии омӯзгории Тоҷикистон
ба номи Садриддин Айнӣ», тел.: + 992 987 66 54 55

Е-шаП: убдогл8то11оу@Ьк.ги

5-'_Д_ Назаров 
ТДавлатхон Қурбонмуродич

Имзои Ё.Ҳ. Исмоилов - ро
тасдиқ мекунам:
Сардори раёсати кадрҳо 
ва корҳои махсуси ДДОТ 
ба номи Садриддин Айнӣ

Маълумот барои тамос:
Суроға: 734003, Ҷумҳурии Тоҷикистбй^-^+^ 
ш. Душанбе, х. Рӯдакӣ 121.
МДТ «Донишгоҳи давлатии омӯзгории Тоҷикистон 
ба номи Садриддин Айнӣ», тел.: + 992 (37) 224-13-83. 
Е-шай: тГо@1§риҶ

